
AN NOU KÒMANSE.. .

GADE DÈYÈ A POU JWENN PLIS ENFÒMASYON

Sa pou Espere
Gid Ou pou Lojman ki Pa Chè

Kisa sa vle di pou lojman ki “pa 
chè”?

Yon règ komen sèke nou konsidere 
lojman an pa chè lè moun nan kay 
yo gen pou depanse apeprè 30% 
revni anvan dediksyon yo nan 
lwaye ak sèvis piblik. Si yon fanmi 
gen pou depanse plis pase 30% 
revni yo nan lwaye, nou konsidere 
fanmi sa  a kòm yon fanmi ki ‘gen 
fado lwaye pou peye.’ 

Sa Ka Pran 2 a 10 Mwa 
pou Tande Nou Ankò 

Si Nou Chwazi Ou, 
Ale nan Entèvyou Ou 
avèk Dokiman yo

Ou Jwenn Refi? 
Konteste Refi a nan 
Kontestasyon epi Aplike 
pou Lòt

1

Jwenn Lis Lojman ki 
pa Chè sou Entènèt 
oswa nan Dokiman 
Enprime

Chèche  
lojman ki  
pa chè

HPD

Si nou chwazi 
ou, pwouve 
kalifikasyon ou

Rete tann pandan 
n ap travay sou 
aplikasyon ou

Siyen yon kontra 
lwaye, fè yon 
kontestasyon, oswa 
aplike pou lòt moun yo

Aprann Kichòy Sou 
Kondisyon pou 
Kalifikasyon ak 
Aplikasyon an

Konprann  
gid pou  
kalifye

$

Voye Aplikasyon Ou 
Pa Lapòs oswa Enskri 
Li epi Remèt Li sou 
Entènèt

Remèt 
aplikasyon  
ou

Etap pou AplikeEtap pou Aplike

Dokiman sa a la pou bay enfòmasyon sèlman. 
Se pa yon aplikasyon pou lojman ki pa chè. 
Si ou ranpli dokiman sa a sa pa garanti w ap 
resevwa yon apatman ki pa chè.

Ale sou sitwèb www.nyc.gov/housingconnect 
pou jwenn plis enfòmasyon oswa pou aplike 
sou entènèt.

www.nyc.gov/housingconnect

www.nyc.gov/housingconnect

www.nyc.gov/hpd

facebook.com/NYCHPD                 

 @nychousing
Jwenn Lojman ki pa 
Chè epi Aplike pou Li



Fason Nou Travay sou 
Aplikasyon yo
Nou mete aplikasyon yo nan 
lòd nenpòt kijan epi nou bay 
yo yon nimewo rejis sou lòd 
sa a.

Pou garanti onètete, devlopè 
lojman yo travay nan lòd rejis 
la nimewote owaza a ki bay 
baz pou chwazi rezidan ak 
pwosesis pou verifye si moun 
ki aplike yo kalifye.

Moun ki aplike ki satisfè youn 
nan oswa plis preferans ap 
jwenn premye konsiderasyon 
an. Gade Etap 2 pou jwenn 
yon lis kategori preferans.

Kilè M ap Tande Ou Ankò?
Yon pwopriyete ka resevwa 
ant 1,000 ak 40,000 oswa 
plis aplikasyon. Ou ka tande 
enfòmasyon sou sitiyasyon 
aplikasyon ou nan de (2) a dis 
(10) mwa apre dat limit lan. 

Men, paske gen tèlman 
anpil aplikasyon, nou ka 
pa kontakte ou, menmsi ou 
kalifye pou pwopriyete ou te 
aplike pou jwenn nan. 

Chans pou nou kontakte ou pi 
gran si ou ba ou yon nimewo 
rejis ki ba, oswa si ou satisfè 
youn oswa plis kritè preferans. 

Ale nan entèvyou a
Si nou chwazi ou, devlopè 
a ap kontakte ou. L ap envite 
ou nan yon entèvyou pou 
verifye si ou satisfè règ 
kalifikasyon an.

Entèvyou ou enpòtan anpil. 
Pa gen ase plas. Konfime 
entèvyou ou imedyatman 
oswa pran randevou pou 
yon lòt si li nesesè. 

Menmsi ou ale nan entèvyou 
a sa PA garanti w ap resevwa 
lojman ki pa chè.

Pote Dokiman
N ap mande ou pou pote 
kopi batistè ou, ID ou, souch 
peman ou, fòm deklarasyon 
taks ou, prèv adrès ou, ak 
lòt dokiman detaye pou chak 
moun ki lakay ou. 

Rete Tann Konfimasyon ou
Apre devlopè a verifye 
kalifikasyon ou, yon anplwaye 
Minisipalite Vil la ap revize 
dosye ou pou presizyon. 

Si gen kesyon, y ap kontakte 
ou.

Si Kalifikasyon Ou  
Konfime…
Si dosye ou annòd, nou 
ka envite ou pou siyen yon 
kontra lwaye.

Nou ka mete ou sou yon 
lis-datant tou. Devlopè a ap 
fè ou konnen si non ou sou 
lisdatant lan. Ou responsab 
pou fè devlopè a konnen 
chak sis (6) mwa si ou vle 
pou non ou rete sou lis la.

Si Nou Jwenn Ou Pa 
Kalifye…
W ap resevwa yon lèt refi. Si 
ou pa dakò, ou kapab konteste 
refi a. Ou gen de (2) semèn 
oswa dis (10) jou ouvrab pou 
konteste desizyon an.

Jan sa dekri nan lèt refi a, 
w ap bezwen soumèt yon 
kontestasyon alekri ba devlopè 
a, pou eksplike rezon ki fè ou 
kwè refi a se te yon erè.

Ou Kapab Aplike pou Lòt yo
Remèt aplikasyon ou pou yon 
lòt ansanm abitasyon lojman 
ki pa chè. Ou kapab aplike 
pou tout kantite ansanm 
abitasyon ou vle.

ENPÒTAN

AVÈTISMAN ENPÒTAN POU 
FWOD 
Pa peye okenn lajan oswa frè 
nenpòt lè ba okenn moun pou 
yon aplikasyon pou nenpòt 
pwojè lojman HPD oswa HDC 
finanse.  
Si ou wè yon reklam pou yon 
pwojè lojman HPD oswa HDC 
ki pa chè ki nan yon sitwèb 
ofisyèl Minisipalite Vil la, rapòte 
sa nan 311 imedyatman.

Ale sou sitwèb www.nyc.gov/housingconnect pou jwenn plis 
enfòmasyon oswa pou aplike sou entènèt. 

Si nou chwazi 
ou, pwouve 
kalifikasyon ou

Rete tann pandan 
n ap travay sou 
aplikasyon ou

Siyen yon kontra 
lwaye, fè yon 
kontestasyon, oswa 
aplike pou lòt moun yo

Etap pou Aplike

Ou Ka Kalifye Si...
•	 revni total moun lakay 
ou ant limit minimòm ak 
maksimòm yon ansanm 
abitasyon.

•	 moun lakay ou satisfè règ 
pwogram nan.

•	 istwa kredi ou satisfè 
prensip devlopè a.

•	 ou pa gen pwoblèm 
lojman, pwoblèm legal  
oswa pwoblèm kriminèl.

Ou Ka Jwenn Preferans pou 
yon Ansanm Abitasyon Si 
Ou...
•	 gen mobilite redui, 
pwoblèm pou tande ak/oswa 
pwoblèm pou wè.

•	 w ap viv nan moman an 
nan menm Distri Konsèy 
Kominote a. Chèche konnen 
nan ki distri w ap viv:  
http://www.nyc.gov/html/cau/
html/cb/cb.shtml.

•	 travay pou Minisipalite Vil 
New York. Ale sou sitwèb: 
http://www.nyc.gov/html/
hpd/html/apartment/faqs-
municipal-employees.shtml

Moun ki aplike k ap viv nan 
Vil New York ap resevwa yon 
preferans jeneral sou moun 
ki p ap viv nan vil la.

Konprann 
gid yo pou 
kalifikasyon

$

2

Aplike sou Entènèt
Kreye yon kont sou sitwèb  
www.nyc.gov/housingconnect. 

Asire pwofil ou modifye ak 
egzat chak fwa ou konekte, 
answit remèt yon aplikasyon 
ba ansanm abitasyon ou 
chwazi yo. 

Aplike Pa Lapòs
Tcheke reklam pwopriyete a, 
k ap fè ou konnen kijan pou 
mande yon aplikasyon pa 
lapòs.

Siyen aplikasyon ou, si ou pa 
siyen li n ap rejte li.

Voye aplikasyon ou anvan dat 
limit lan; pa itilize kourye ki 
gen priyorite, kourye sètifye, 
kourye anrejistre, kourye pa 
eksprès, sèvis livrezon kourye 
nan yon jou, oswa anvlòp ki 
twò gwo.

Chans ou pou nou chwazi ou 
nan yon tiraj-osò se men, kit 
ou aplike sou entènèt oswa pa 
lapòs.

Reponn tout kesyon yo ki nan 
aplikasyon an dapre tout sa 
ou konnen. Si enfòmasyon ou 
bay yo gen fwod oswa si yo 
pa konplè sa ka lakòz ou pa 
kalifye.

Remèt 
aplikasyon  
ou

Jwenn Lis Lojman ki Pa Chè
Ale sou sitwèb NYC Housing 
Connect pou jwenn dènye 
lis yo:  
www.nyc.gov/housingconnect

Rele 311 epi mande Liy 
Enfòmasyon Lojman ki Pa 
Chè. 

Chèche reklam yo nan jounal 
yo.

Chèche afich yo nan chantye 
konstriksyon yo, nan 
òganizasyon kominotè lokal 
yo, ak nan katye ou.

Li Reklam nan avèk Anpil 
Atansyon 

Diferan ansanm abitasyon 
lojman ki pa chè gen 
kondisyon ki diferan pou 
kalifye pou yo, tankou entèval 
revni yo. 

Ou ka tonbe nan diferan 
kategori pou diferan ansanm 
abitasyon, selon kantite moun 
ki lakay ou ak revni ou. 

Gade Etap 2 pou jwenn plis 
enfòmasyon sou kalifikasyon.

Chèche  
lojman ki pa 
chè

1
HPD

GID OU POU 
LOJMAN KI PA CHÈ

Tradiksyon sa a peye pa Devlopman Kominote Citi (Citi Community Development).

https://a806-housingconnect.nyc.gov/nyclottery/lottery.html#home
https://a806-housingconnect.nyc.gov/nyclottery/lottery.html#home
https://a806-housingconnect.nyc.gov/nyclottery/lottery.html#home

Lis tout sa ki Nesesè ak Resous

Apre Ou Aplike pou Lojman ki pa Chè:  

Lis tout sa ki Nesesè 
ak Resous

ENFÒMASYON SOU GID SA A

Nou chwazi aplikasyon pou lojman ki pa chè 
pou revize dapre yon pwosesis tiraj-osò. Si nou 
chwazi aplikasyon ou epi ou sanble kalifye pou 
yon apatman, n ap envite ou nan yon entèvyou. 
Entèvyou a se pou nou konnen si ou kalifye 
pou lojman ki pa chè.
 
Anjeneral, nou bay randevou pou entèvyou 
yo ant de (2) ak dis (10) mwa apre dat 
limit aplikasyon an. N ap mande ou pou 
pote dokiman sou moun k ap viv avèk ou, 
sou kantite lajan moun lakay ou touche, 
sou apatman ou ye nan moman an, ak lòt 
enfòmasyon.

Gid sa a ap ede ou prepare pou entèvyou a. 
Li bay lis dokiman ou ka bezwen pote epitou 
li bay kèk ti konsèy sou fason pou jwenn ak 
prepare kopi ou bezwen yo.

Si nou kontakte ou pou yon entèvyou, n ap mande ou pou pote 
KOPI dokiman ki verifye moun k ap viv lakay ou. Tanpri pa pote 
dokiman orijinal yo, sof si nou mande ou yo. Kopi dokiman sa 
yo ap rete nan dosye epi – ou p ap jwenn yo ankò. 

Devlopè a ap fè ou konnen ki dokiman ou gen obligasyon 
pou pote. Tout enfòmasyon ki endike anba la yo ka 
obligatwa pou bay.

ÈSKE OU GEN DOKIMAN SA YO?

Dokiman
Moun ki nan  
Kay la

Apatman ou ye nan  
Moman an

Moun k ap Viv nan Kay la

oo Kopi dènye kontra lwaye ou, si ou lwe apatman ou. Si ou pa gen yon 
kontra lwaye, ou dwe bay yon lèt mèt kay la ki notarye.

oo Kopi twa (3) a douz (12) resi peman lwaye oswa chèk peman lwaye 
ki anile.

oo Kopi dènye bòdwo kouran elektrik oswa gaz (ki sou non ou epi ki 
montre dènye adrès ou).

oo Kopi dènye bòdwo kouran elektrik oswa gaz (ki sou non ou epi ki 
montre dènye adrès ou).

oo Si ou pa lwe apatman ou epi w ap viv avèk yon lòt moun, pote yon lèt 
notarye ko-lokatè ou ansanm avèk yon kopi kontra lwaye li ak kopi 
bòdwo sèvis piblik li.

oo Kopi batistè pou chak moun ki nan kay la

oo Kopi kat Sekirite Sosyal pou chak moun ki nan kay la

oo Kopi ID ki gen foto pou tout moun ki gen plis pase laj 18 tan  
(egzanp: lisans chofè, paspò)

oo Kopi lèt lekòl ki verifye enskripsyon pou tout moun ki ale lekòl  
(egzanp: Lekòl leta Vil New York, lekòl prive, kolèj, inivèsite)

Ki kote mwen kapab jwenn yon dokiman notarye yo?

•	 Ajan administrasyon pwopriyete a ak biwo taks lokal oswa kabinè 
avoka yo gen notè anplas. 

•	 Pifò bank yo ap kapab notarye dokiman yo epi frè pou peye pou 
sa piti anpil.

Kijan mwen kapab fè demann dokiman idantite yo?

BATISTÈ  
Kantite Tan pou yo Travay sou Demann lan: 2 Jou a 8 Semèn | Frè pou 
peye: ~$15–$25

•	 Batistè nan Vil New York: Ou kapab fè demann kopi batistè ofisyèl 
nan Vil New York sou entènèt, fas-a-fas, oswa pa lapòs nan 
Depatman Sante ak Sante Mantal Vil New York (NYC Department of 
Health and Mental Hygiene). Yo koute $15 dola, plis yon frè $9 dola 
pou ekspedisyon ak sèvis. Yo travay sou demann ou fè sou entènèt 
yo nan 24 èdtan. Ale sou sitwèb http://www.nyc.gov/doh oswa rele 
311 pou jwenn detay yo. 

•	 Batistè lòt kote nan Etazini: Anjeneral, ou kapab mande batistè yo 
nan biwo grefye konte a oswa nan biwo dosye eta sivil eta a. Pou 
jwenn biwo dosye eta sivil eta kote w ap viv la, tanpri ale sou sitwèb 
http://www.cdc.gov/nchs/w2w.htm oswa mande èd nan bibliyotèk 
lokal ou.

KAT SEKIRITE SOSYAL  
Kantite Tan pou yo Travay sou Demann lan: 2 a 6 semèn | Frè pou 
peye: Gratis

•	 Al pran yon aplikasyon nan biwo Sekirite Sosyal lokal ou ak/
oswa nan Card Center. Pou jwenn adrès biwo lokal ou, 
rele nimewo 1-800-772-1213 oswa ale sou sitwèb  
http://www.ssa.gov/cardcenters/cardcenterinfo.html.

LISANS CHOFÈ OSWA ID KI GEN FOTO NAN NEW YORK 
Kantite Tan pou yo Travay sou Demann lan: 2 a 4 Semèn | Frè pou 
peye: $10–$80

•	 Aplike nan Depatman Veyikil-a-Motè Eta New York (NY State 
Department of Motor Vehicles) pou yon lisans chofè oswa yon ID 
ki gen foto epi ki pa pou chofè. Ale sou sitwèb www.dmv.ny.gov/
license.html pou jwenn detay yo, jwenn branch lokal ou sou sitwèb  
http://www.dmv.ny.gov/offices.htm, oswa rele nimewo  
1-212-645-5550 oswa 1-718-966-6155 pou jwenn enfòmasyon.

Ki kote mwen kapab fè fotokopi yo?

•	 	Brooklyn Public Library Rele 311 oswa ale sou sitwèb  
www.brooklynpubliclibrary.org

•	 	New York Public Library Rele 311 oswa ale sou sitwèb  
www.nypl.org pou branch Bronx, Manhattan, ak Staten Island

•	 	Queens Public Library Rele 311 oswa ale sou sitwèb  
www.queenslibrary.org 

•	 	Biwo konsèy kominotè lokal ou Rele 311

•	 	Boutik kopi ak enprimri

http://www.nyc.gov/html/doh/html/home/home.shtml
http://www.cdc.gov/nchs/w2w.htm
https://secure.ssa.gov/ICON/main.jsp
http://www.dmv.ny.gov/license.htm
http://www.dmv.ny.gov/license.htm
http://www.dmv.ny.gov/offices.htm
http://www.bklynpubliclibrary.org/
http://www.queenslibrary.org/

Revni anyèl moun lakay ou se “revni anvan dediksyon” chak 
moun ki gen plis pase laj 18 tan epi k ap viv avèk ou touche 
chak ane. “Revni anvan dediksyon” vle di sa patwon ou te 
peye ou anvan taks. Anjeneral, revni anvan dediksyon ou pi 
plis pase salè ou apre dediksyon. (Nòt: Si ou se yon travayè 
endepandan, w ap rapòte revni nè ou apre dediksyon yo.) 

Rasanble tout kantite dokiman ou kapab. IRS fè konnen 
dokiman ki endike anba la yo se prèv revni ki akseptab. Bay 
dokiman revni pou chak moun nan kay la ki gen plis pase laj 
18 tan. 

ÈSKE OU GEN DOKIMAN SA YO?

Dokiman
Revni

Revni Moun nan Kay la 
Touche nan Travay

Èske nenpòt moun nan kay la touche yon salè oswa salè pa èdtan? 
Devlopè a ap fè ou konnen ki dokiman ki obligatwa. Anjeneral, y ap mande 
ou pou pote dokiman ki endike anba la a, pou chak moun ki nan kay la:

oo Kopi sis (6) dènye souch peman yo				  

oo Kopi fòm W-2 dènye ane a (tout pak yo)

oo Kopi fòm deklarasyon taks federal ak taks leta ki siyen ak ranpli apati 
dènye ane a  

oo Prè peman an kach (lèt notarye patwon yo bay pou sa)

oo Etadkont labank ki sipòte depo yo

Èske gen moun lakay ou ki se travayè endepandan?  
Pou chak moun nan kay la ki se travayè endepandan, bay kopi: 

oo Kopi Fòm 1040 ki siyen pou 3 dènye ane yo, ansanm avèk anèks C, E 
oswa F

oo Kopi tout fòm 1099 yo apati 3 dènye ane yo

oo Kopi 3 ane deklarasyon taks leta

Pou kisa tout dokiman sa yo nesesè?

HPD ak HDC egzije tout dokiman sa yo pou konfime ak kalkile kantite 
lajan total moun lakay ou touche chak ane – nan travay regilye yo ak 
nan lòt sous revni. 

Revni Moun nan Kay la 
nan Lòt Sous

Ou dwe montre dokiman sou tout lajan ou resevwa, menmsi se pa nan yon 
djòb. Devlopè a ap fè ou konnen ki dokiman ki obligatwa. Anjeneral, y ap 
mande ou pou pote dokiman ki endike anba la a, pou chak moun ki nan 
kay la:

Èske w ap resevwa avantaj oswa revni ki endike anba la a?  
Kopi dokiman pou:

oo Sekirite Sosyal oswa SSI (dokiman pou chak ane)	

oo Avantaj Veteran (dokiman pou chak ane) 	

oo Revni nan Kay Lokasyon 

oo Èd Piblik (AFDC) (Dokiman apati dènye 120 jou yo)   

oo Rezèv Fòs Lame

Èske ou resevwa dividann ak/oswa anuite?  

oo Kopi etadkont enstitisyon (yo) bay

Èske ou resevwa lajan bousdetid ak/oswa lajan sibvansyon? 

oo Kopi lèt rekonpans ki gen dat

Èske w ap resevwa pansyon alimantè ak/oswa sipò timoun?  
Bay kopi:   

oo Kopi separasyon oswa antant (yo) ki endike kantite lajan ak kalite 
sipò ak kalandriye peman

oo Kopi nenpòt deklarasyon ofisyèl oswa dokiman (ki date nan limit 
dènye 120 jou yo epi ki montre aktivite ak kantite lajan yo), oswa 
yon deklarasyon sou sèman ki notarye. 

Asirans andikap, konpansasyon travayè, ak/oswa peman prestasyon? 

oo Kopi sis (6) dènye souch peman youn-apre-lòt oswa yon lèt 
verifikasyon

Èske ou resevwa kontribisyon ak/oswa kado souvan?  
Èske ou resevwa lòt fòm revni chak peryòd?  

oo Deklarasyon ak/oswa deklarasyon sou sèman notarye ki gen siyati 
moun ki bay èd la, tankou objektif revni a, dat yo ak valè kado (yo), 
ak kantite fwa li bay kado a (chak semèn, chak mwa, chak ane).

oo Etadkont labank ki sipòte peman sa yo ou resevwa a



Ou ta dwe note nenpòt pwoblèm ou te genyen avèk dènye mèt 
kay ou oswa avèk kredi ou. Menm avèk dokiman sa yo, pa gen 
garanti ki endike w ap kalifye pou yon apatman. Nou kapab 
rejte aplikasyon ou, menm avèk bon dokiman.  

Pwoblèm 
Kalifikasyon

Pwoblèm avèk Ansyen 
Mèt Kay

Ansyen Pwoblèm avèk 
Kredi

Èske yon mèt kay te fè aksyon legal kont ou pou nenpòt rezon? 
Si ou reponn wi, pote kopi:

oo Tout dispozisyon legal yo	

oo Nenpòt jijman legal final

oo Satisfaksyon ki klase nan tribinal

Kijan istwa kredi ou ye?

Si nou chwazi ou pou yon entèvyou, kredi ou kapab yon faktè nan 
pwosesis pou nou pran desizyon an. Devlopè bilding nan fikse 
istwa kredi ki obligatwa pou chak ansanm abitasyon. Kondisyon yo 
ap diferan ant yon ansanm abitasyon ak yon lòt. Si ou gen nenpòt 
dokiman sou kredi ou, ou ka vle rasanble li davans. Men kèk nan 
egzanp dokiman yo:

oo Lèt ki montre rezolisyon pwoblèm kredi oswa dèt

oo Satisfaksyon dwa privilèj oswa jijman ou peye

oo Balans kont kouran

oo Nenpòt jijman legal final

Tanpri sonje si ou bay enfòmasyon sa yo sa pa garanti w ap kalifye 
pou yon apatman. Pou konnen kijan pou amelyore eskò kredi ou, 
ale sou sitwèb http://www.annualcreditreport.gov.

Ale sou sitwèb www.nyc.gov/housingconnect pou jwenn plis 
enfòmasyon oswa pou aplike sou entènèt. 

Dokiman sa a la pou bay enfòmasyon sèlman. 
Se pa yon aplikasyon pou lojman ki pa chè. 
Si ou ranpli dokiman sa a sa pa garanti w ap 
resevwa yon apatman ki pa chè.

Ale sou sitwèb www.nyc.gov/housingconnect 
pou jwenn plis enfòmasyon oswa pou aplike 
sou entènèt.

www.nyc.gov/housingconnect

www.nyc.gov/housingconnect

www.nyc.gov/hpd

facebook.com/NYCHPD                 

 @nychousing
Jwenn Lojman ki pa 
Chè epi Aplike pou Li

Tradiksyon sa a peye pa Devlopman Kominote Citi (Citi Community Development).

https://a806-housingconnect.nyc.gov/nyclottery/lottery.html#home

